
Nd. 665. Nefndarálit [124. mál]
um frv. til I. um breyt. á lögum nr. 32 frá 9. jan. 1935, um varðskip landsins og
skipverja á þeim.

Frá 2. minni hl. sjávarútvegsnefndar.

Sjávarútvegsnefnd neðri deildar hefur haft mál þetta, sem komið er frá Ed .•
til meðferðar og kynnt sér þau gögn, er fyrir lágu í málinu.

Málið var sent til umsagnar Samábyrgðar íslands á fiskiskipum, sem sá ekki
ástæðu til að gera athugasemd við frv.

Enn fremur var óskað eftir umsögnum þeirra aðila, sem fara með hagsmuna-
mál sjómanna. Þær óskir voru svo síðla fram bornar, að aðeins Farmanna- og
fiskimannasamband íslands svaraði í tíma. Mælti FFSí eindregið gegn samþykkt
frumvarpsins. Einnig var haft samband við formann Sjómannasambands íslands,
er tjáði undirrituðum, að Sjómannasambandið mundi eindregið leggjast gegn sam-
þykkt frv.

Pétur Sigurðsson forstjóri Iandhelgisgæzlunnar mætti einnig á fundi nefndar-
innar og skýrði fyrir nefndinni ýmis þau atriði, er varða björgunarstarfsemi og
aðstoð íslenzku varðskipanna.

Ekkert hefur komið fram í málinu. sem tryggir lægri tryggingariðgjöld fiski-
skipa. stærri en 100 rúmlestir, þótt frv. verði samþykkt.

Verði frv. hins vegar samþykkt, er fiskiskipum stærri en 100 rúmlestir veitt
mikil sérstaða umfram fiskiskip undir 100 rúmlestum, þar eð frv. gerir ekki ráð
fyrir skyldu stærri skipanna til að aðstoða hvert annað. en slík gagnkvæm skylda
hvílir á öllum skipum, sem tryggð eru hjá Samábyrgð íslands á fiskiskipum.

Skv. upplýsingum, sem landhelgisgæzlan hefur aflað frá Noregi, Svíþjóð, Dan-
mörku. Þýzkalandi. Bretlandi og Bandaríkjunum, tíðkast það í nágrannalöndum
okkar, að um skip í eigu hins opinbera gilda sömu reglur, þegar um björgunar-
laun er að ræða, og um öll önnur skip.

Vegna þess, hversu siglingar og fiskveiðar eru alþjóðleg starfsemi, eru alþjóðleg
lög og reglur einstakra ríkja, að því er snertir björgunarlaun, mjög samræmd, og
eru engin sérstök rök fyrir því, að þessar reglur eigi að vera öðruvísi hér á landi
en annars staðar.

Að síðustu vilja undirritaðir nefndarmenn benda á þá þungu áherzlu. sem sam-
tök sjómanna hér á landi leggja á björgunarlaun sem lið í auknu öryggi sjófar-
enda, eins og gert er um allan heim.

Virðist sízt ástæða fyrir Alþingi íslendinga að setja lög, er gætu orðið til þess
að draga úr öryggi á hafinu, einkum ef hliðsjón er höfð af tiðum skipstöpum síðari
ára, legu landsins og erfiðum sjósóknarskilyrðum, sem eru ekki síður erfið og
hættuleg þeim. sem við björgunarstörf fást.

Sjávarútvegsnefnd hefur klofnað í málinu. Mæla þeir Sverrir Júliusson og Jón
Skaftason með samþykkt þess, en undirritaðir leggja til, að það verði fellt. GislG
var fjarverandi.

Alþingi, 11. maí 1964.

Birgir Finnsson,
form.

Pétur Sigurðsson,
fundaskr .• frsm.

Fylgiskjal.

íSLENZKA LANDHELGISGÆZLAN

Niðurlag bréfs, dags. 8. apríl 1963, til sjútvn. Ed. frá forstjóra Landhelgisgæzfunnar.

Að þessu athuguðu má gera ráð fyrir, að samþykkt frumvarpsins muni hafa
eftirfarandi áhrif á rekstur Landhelgisgæzlunnar :
a) Allmiklu minni tekjur fyrir Landhelgissjóð.
b) Nokkru meiri tekjur fyrir aðstoð.
e) Auknar kröfur um sérstök björgunarskip á ákveðnum svæðum.
d) Nokkra tekjurýrnun fyrir áhafnir varðskipanna. er geti orsákað kröfur um

hærra kaup.
Flest bendir því til þess, að það sé fjárhagslega heppilegast fyrir Landhelgis-

gæzluna, að ríkið taki ekki á sig auknar skuldbindingar í þessum efnum. Að mín-
um dómi mundi það jafnvel verða til stórra bóta, að frekar yrði dregið úr þeim.
Það mundi gefa innlendum bjö rgunarfélögum möguleika til þess að þróast hér á
eðlilegan hátt eins og annars staðar í frjálsum löndum. Almenn varðskip geta og
eiga eðlilega að veita alla þá aðstoð við íslenzka fiskiflotann, sem þau mega,
en hins vegar tel ég rétt, að hún sé veitt með sömu kjörum og aðrir gætu eða
vildu framkvæma hana. en ekki á óeðlilegu undirverði.

Pétur Sigurðsson.


